
 «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» և մի շարք այլ օրենքներում փոփոխություններ և լրացումներ կատարելու մասին օրենքների նախագծերի 
	Վարչապետի աշխատակազմ

	27.12.2021թ.

	
	01/12.6/44659-2021

	Իրավաբանական վարչություն
	

	«Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ նախագիծ) վերաբերյալ
	1. Նախագծի 5-րդ հոդվածով ջրային ռեսուրսների կառավարման և պահպանության մարմիններին վերապահվում են ջրային ռեսուրսների պահպանության փաստացի վիճակի ուսումնասիրության և առանց ջրօգտագործման թույլտվության, ջրօգտագործման թույլտվության պայմանների կամ պահանջների խախտման, կամ դրանց բացակայության վերաբերյալ արձանագրություններ կազմելու լիազորություններ, ինչը խնդրահարույց է հետևյալ պատճառաբանությամբ.


Կառավարության 2019 թվականի օգոստոսի 22-ի N 1071-Ա որոշման համաձայն՝  ջրային ռեսուրսների նկատմամբ վերահսկողություն իրականացնող լիազոր մարմին է ճանաչվել բնապահպանության և ընդերքի տեսչական մարմինը, «Բնապահպանական վերահսկողության մասին» օրենքի 22-րդ հոդվածի համաձայն՝ ջրօգտագործման թույլտվություն պահանջող ջրօգտագործման իրականացման պահանջների կատարման վերահսկողությունն իրականացնում է բնապահպանության և ընդերքի տեսչական մարմինը, ինչպես նաև համաձայն «Վարչական իրավախախտումների վերաբերյալ» օրենսգրքի 242-րդ հոդվածի՝ առանց ջրօգտագործման թույլտվության ջրօգտագործում իրականացնելու կամ ջրօգտագործման թույլտվության պահանջները չկատարելու վարչական իրավախախտումների վերաբերյալ գործերը քննվում են շրջակա միջավայրի օրենսդրության կատարման նկատմամբ պետական վերահսկողություն իրականացնող տեսչական մարմնի կողմից:
Հիմք ընդունելով վերոշարադրյալը, լրացուցիչ հիմնավորման կարիք ունի շրջակա միջավայրի նախարարութան կողմից ջրային ռեսուրսների պահպանության փաստացի վիճակի ուսումնասիրության և ջրօգտագործման թույլտվությունների խախտումների արձանագրություն կազմելու լիազորությունների իրականացումը, այն դեպքում, երբ այդ լիազորություններն ըստ էության գտնվում են բնապահպանության և ընդերքի տեսչական մարմնի իրավասության դաշտում:
2. Նախագծի 19-րդ հոդվածով կատարվող լրացման համաձայն՝ ջրօգտագործման թույլտվության ժամկետը լրանալուց հետո այն կարող է երկարաձգվել նույն ժամկետով և պայմաններով՝ ջրօգտագործողի կողմից ջրօգտագործման թույլտվության գործողության ժամկետի ավարտից մեկ ամիս առաջ լիազոր պետական մարմին ներկայացված համապատասխան դիմումի հիման վրա, ինչը որոշակիության խնդիր ունի, քանի որ հասկանալի չէ արդյո՞ք այդ դիմումներն անցնելու են լրացուցիչ ուսումնասիրության ընթացակարգի միջով, թե մեխանիկորեն երկարաձգվելու են:
3. Նախագծի 20-րդ հոդվածով լրացվում է նոր 33.1 հոդված, համաձայն որի՝ ջրօգտագործման թույլտվությունները ենթակա են վերանայման կլիմայի փոփոխությամբ պայմանավորված ջրային ռեսուրսների նվազման հետևանքով ջրօգտագործողների միջև շահերի բախում առաջանալու դեպքում: Հարկ է նշել, որ հստակեցման կարիք ունի «շահերի բախում» եզրույթի հասկացությունը, քանի որ պարզ չէ, թե ջրօգտագործողների միջև առաջացած ո՞ր դեպքերն են համարվում շահերի բախում:
Միևնույն ժամանակ, անհրաժեշտ է հիմնավորել շրջակա միջավայրի նախարարության միջամտությունը ջրօգտագործում իրականացնող սուբյեկտների հարաբերություններին, մասնավորապես անհասկանալի է, թե ի՞նչ ընթացակարգով է բացահայտվելու և գնահատվելու ջրօգտագործողների միջև առկա շահերի բախումը:
4. Նախագծի 38-րդ հոդվածով (անցումային դրույթներ) չեն սահմանվում նախագծի որոշ հոդվածներով նախատեսված ենթաօրենսդրական ակտերի ընդունման ժամկետները, մասնավորապես՝ կառավարության կողմից ջրային ռեսուրսների կառավարման և պահպանության մարմնի կողմից տվյալների առցանց փոխանցմամբ ջրահաշվիչ (ջրաչափիչ) սարքերի կնքման կարգի սահմանումը և մակերևութային ջրային մարմինների կարգավիճակների ջրերի որակի նորմերի՝ ներառյալ ֆիզիկաքիմիական, կենսաբանական, հիդրոմորֆոլոգիական որակի տարրերի, ցուցանիշների սահմանումը, ինչը խնդրահարույց է «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի տեսանկյունից, որի համաձայն՝ եթե օրենսդրական ակտով (…) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը:
5. Նախագծի 38-րդ հոդվածի 2-րդ մասում առկա են վրիպակներ, օրինակ՝ ՀՀ ջրային օրենսգրքի 37-րդ հոդվածում լրացում կատարվում է ոչ թե 25-րդ այլ նախագծի 24-րդ հոդվածով և հաշվի առնելով «Գործունեության իրականացման ծանուցման մասին» օրենքում լրացում կատարելու մասին նախագիծը՝ 2023 թվականի հունվարի 1-ից ուժի մեջ պետք է մտնի ոչ թե նախագծի 5-րդ հոդվածով լրացվող ՀՀ ջրային օրենսգրքի 10-րդ հոդվածի 1-ին մասի 23-րդ կետը, այլ 24-րդ:

«Ջրի ազգային քաղաքականության հիմնադրույթների մասին» ՀՀ օրենքում փոփոխություններ և լրացում կատարելու մասին օրենքի նախագծի (այսուհետ՝ նախագիծ) վերաբերյալ

Նախագծի 2-րդ հոդվածով նախատեսվող փոփոխության համաձայն՝ ջրային ռեսուրսների բաշխումը ջրօգտագործողների միջև ըստ առաջնահերթության իրականացվելու է առաջին հերթին՝ արտակարգ իրավիճակների պայմաններում մարդկանց հիմնական կարիքների բավարարման համար, ինչի արդյունքում արտակարգ իրավիճակի պայմաններից դուրս մարդկանց հիմնական կարիքների բավարարումը դուրս է մնում ջրային ռեսուրսների բաշխման գերակա ուղղություններով սահմանված հերթականության սանդղակից, ինչը պարզաբանման կարիք ունի:
	



1. Ընդունվել։
Նախագծի հիմնավորումը լրամշակվել է։ Միաժամանակ, ՀՀ ջրային օրենսգրքի 11-րդ հոդվածի՝ Ջրավազանային կառավարման մարմինները ապահովում են ջրային ռեսուրսների պահպանությունը,  ապահովում են, որպեսզի օգտագործվող ջրային հոսքերի մակարդակը չգերազանցի ջրօգտագործման թույլտվությամբ նշված թույլատրելի սահմանը, ինչպես նաև ջրային ռեսուրսների կառավարման և պահպանության մարմնի հաստատմամբ սահմանում են ջրառի չափաքանակները, ռեժիմը, ինչպես նաև իրականացնում ու վերահսկում են ջրառի հաշվառումը։ Ելնելով վերոգրյալից՝ ջրավազանային կառավարման մարմիններն արդեն իսկ ունեն ջրային ռեսուրսների պահպանության փաստացի վիճակի, ջրառի չափաքանակների, ռեժիմի ուսումնասիրության լիազորություն։ Նախագծով տրված կարգավորումները առաջին հերթին միտված են պարզելու ջրօգտագործման թույլտվության երկարաձգման իրավաչափությունը։ Հաշվի առնելով ջրօգտագործման թույլտվության երկարաձգման դեպքերի քանակը, անհնարին է տնտեսվարողների մոտ առկա խախտումները պարզել յուրաքանչյուր երկարաձգման դեպքում տեսչական մարմնի կողմից իրականացվող ստուգումների միջոցով։
Նախագծով տրված կարգավորումները միտված չեն  վարչական իրավախախտումների վերաբերյալ գործերի քննման, տույժերի նշանակման իրավասություն ունենալուն, այլ նպատակ ունեն հիմք հանդիսանալ արձանագրվող իրավախախտումների պարագայում կասեցնելու ջրօգտագործումը՝ ջրային ռեսուրսների ապօրինի օգտագործումը կանխարգելելու նպատակով։
 












2. Ընդունվել է։










3. Ընդունվել է։
















4. Չի ընդունվել։
Անցումային դրույթներով սահմանվել են նոր ենթաօրենսդրական  ակտերի մշակման դրույթներ, իսկ նախագծի ընդունումից հետո համաձայն Կառավարության 2021 թվականի  փետրվարի 25-ի N 252-Լ որոշման 106-րդ կետի՝ կմշակվի օրենքի կիրարկումն ապահովող միջոցառումների մասին վարչապետի որոշման նախագիծ, որով կսահմանվեն ժամկետներ արդեն գործող ենթաօրենսդրական իրավական ակտերում փոփոխություն և լրացում կատարելու համար։















5. Ընդունվել է։














Չի ընդունվել։
«Ջրի ազգային քաղաքականության հիմնադրույթների մասին» օրենքի 13-րդ հոդվածի 1-ին կետով ներկայացվում են ջրօգտագործողների միջև ջրային ռեսուրսների բաշխման առաջնահերթությունները գերակա ուղղություններով և որպես բաշխման առաջնահերթություն նշվում է ազգային ջրային պաշարը, ինչի օգտագործումը «ՀՀ ջրի ազգային ծրագրի մասին» օրենքի 8-րդ հոդվածի 2-րդ կետի համաձայն արգելվում է, բացառությամբ ռազմավարական ջրային պաշարի սպառման դեպքի, իսկ արտակարգ իրավիճակի պայմաններից դուրս մարդկանց հիմնական կարիքների բավարարումը դուրս չի մնում, քանի որ «Ջրի ազգային քաղաքականության հիմնադրույթների մասին» օրենքի 13-րդ հոդվածի 3-դ և 4-րդ կետերով կարգավորված է։

	Վարչապետի աշխատակազմի տեսչական մարմինների աշխատանքների համակարգման գրասենյակ
	

	Քննության առնելով նախագծերի փաթեթը՝ «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում եմ հետևյալը.
1) Նախագծի 5-րդ հոդվածով լրացվող Ջրային օրենսգրքի (այսուհետ՝ Օրենսգիրք) 10-րդ հոդվածի 1-ին մասի 23-րդ կետի համաձայն՝   Ջրային ռեսուրսների կառավարման և պահպանության մարմնին վերապահվում է ջրային ռեսուրսների պահպանության փաստացի վիճակի ուսումնասիրության և առանց ջրօգտագործման թույլտվության կամ ջրօգտագործման թույլտվության պայմանների կամ պահանջների խախտմամբ ջրօգտագործման վերաբերյալ արձանագրությունների կազմելու և հաստատելու լիազորություններ: 
Հայտնում եմ, որ «Բնապահպանական վերահսկողության մասին» օրենքի 4-րդ հոդվածի 3-րդ մասի և 22-րդ 1-ին մասի 2-րդ կետի համաձայն՝ ջրային ռեսուրսների օգտագործումը և պահպանությունը հանդիսանում է բնապահպանական  վերահսկողության ուղղություն, որի նկատմամբ վերահսկողությունը իրականացնում է բնապահպանության ոլորտում վերահսկողություն իրականացնող տեսչական մարմինը (այսուհետ՝ Տեսչական մարմին): Նշվածի համատեքստում, ջրավազանային կառավարման մարմինների համար սահմանվող  նոր լիազորությունը կարող է դիտարկվել որպես Տեսչական մարմնին արդեն իսկ վերապահված գործառույթի կրկնորդում:
Վերոհիշյալ կարգավորման խնդրահարույց լինելու հարցին Տեսչական մարմինների աշխատանքների գրասենյակը ավելի վաղ առավել հանգամանալից անդրադարձ էր կատարել Շրջակա միջավայրի նախարարության (այսուհետ՝ Նախարարության) կողմից Վարչապետի աշխատակազմ ներկայացված նույնաբովանդակ դրույթները պարունակող օրենքների նախագծերի մասով առարկություններ տրամադրելու ժամանակ (Նախարարության կողմից ներկայացված նախագծերի ելիցներ՝ N  1/10.1.4/540-2021 և N 1/10.1.4/7387-2021): 
Հաշվի առնելով վերոգրյալը՝ առաջարկում եմ Նախագծի 5-րդ հոդվածի 2-րդ մասից հանել նոր լրացվող 23-րդ կետը: Նույն առարկությունը վերաբերվում է  նաև Նախագծի 6-րդ հոդվածով լրացվող կարգավորումներին:
2) Նախագծի 5-րդ հոդվածով վերաշարադրվող Օրենսգրքի 22-րդ հոդվածի 1-ին մասի 1-ին համաձայն՝ ազատ ջրօգտագործում է համարվում այնպիսի ջրօգտագործումը, որը նպատակաուղղված չէ շահույթ ստանալուն: Միաժամանակ նույն հոդվածի 2-րդ կետի համաձայն՝  ազատ ջրօգտագործում է համարվում ջրի օգտագործումը սպորտի և ռեկրեացիոն նպատակներով (ջրային մարզաձևերով, այդ թվում՝ առանց շարժիչների օգտագործման ջրային սպորտաձևերով զբաղվելու, հանգստի, լողալու համար, կարթով ձկնորսության, սպորտային որսորդության): Այսպիսով սպորտի և ռեկրեացիոն ծառայությունների մատուցման ոլորտում գործող և շահ հետապնդող ընկերությունները նույնպես համարվելու են ազատ ջրօգտագործողներ, քանի որ նրանց գործունեությունը բավարարելու է 2-րդ կետի սահմանմանը:
Միաժամանակ, «Նորմատիվ իրավական ակտերի մասին» օրենքի 16-րդ հոդվածի 4-րդ մասի համաձայն՝ եթե նորմատիվ իրավական ակտում թվարկված բոլոր պայմաններից բավական է միայն մեկի առկայությունը, ապա չի կարող կիրառվել «և» կամ «ու» շաղկապը, կամ դրանք չեն կարող բաժանվել ստորակետով կամ կետադրական այլ նշանով:
Վերոհիշյալ խնդրի լուծման նպատակով՝ առաջարկում եմ Նախագծի 5-րդ հոդվածով վերաշարադրվող Օրենսգրքի 22-րդ հոդվածի 1-ին մասի 2-րդ կետը հանել, իսկ 1 և 3-րդ կետերից «.»  կետադրական նշանները հանել:    
	




1. Չի ընդունվել։
Համաձայն ՀՀ ջրային օրենսգրքի 11-րդ հոդվածի՝ Ջրավազանային կառավարման մարմինները ապահովում են ջրային ռեսուրսների պահպանությունը,  ապահովում են, որպեսզի օգտագործվող ջրային հոսքերի մակարդակը չգերազանցի ջրօգտագործման թույլտվությամբ նշված թույլատրելի սահմանը, ինչպես նաև ջրային ռեսուրսների կառավարման և պահպանության մարմնի հաստատմամբ սահմանում են ջրառի չափաքանակները, ռեժիմը, ինչպես նաև իրականացնում ու վերահսկում են ջրառի հաշվառումը։ Ելնելով վերոգրյալից՝ ջրավազանային կառավարման մարմիններն արդեն իսկ ունեն ջրային ռեսուրսների պահպանության փաստացի վիճակի, ջրառի չափաքանակների, ռեժիմի ուսումնասիրության լիազորություն։ Նախագծով տրված կարգավորումները առաջին հերթին միտված են պարզելու ջրօգտագործման թույլտվության երկարաձգման իրավաչափությունը։ Հաշվի առնելով ջրօգտագործման թույլտվության երկարաձգման դեպքերի քանակը, անհնարին է տնտեսվարողների մոտ առկա խախտումները պարզել յուրաքանչյուր երկարաձգման դեպքում տեսչական մարմնի կողմից իրականացվող ստուգումների միջոցով։
Նախագծով տրված կարգավորումները Տեսչական մարմնին արդեն իսկ վերապահված գործառույթի կրկնորդում չեն, միտված չեն վարչական իրավախախտումների վերաբերյալ գործերի քննման, տույժերի նշանակման իրավասություն ունենալուն, այլ նպատակ ունեն արձանագրել իրավախախտումները, արձանագրվող իրավախախտումների պարագայում կասեցնել ջրօգտագործումը (ջրային ռեսուրսների ապօրինի օգտագործումը, աղտոտումը կանխարգելելու նպատակով) այդ մասին օրենքով սահմանված կարգով տեղեկացնելով Տեսչական մարմնին՝ իր լիազորությունների շրջանակներում իրավախախտման վերաբերյալ գործի քննման, տույժերի նշանակման գործընթացն իրականացնելու համար։ Իրավակարգավորման անհրաժեշտությունը և հրատապությունը կայանում է նրանում, որ բազմաթիվ են դեպքերը, երբ իրավախախտման վերաբերյալ Տեսչական մարմնին ներկայացված տեղեկատվության հիման վրա ստուգումներ հրատապ չեն իրականացվում, այդ գործընթացը ձգձգվում է հանգեցնելով ջրային ռեսուրսների ապօրինի օգտագործման, որակի վատթարացման շարունակական իրականացմանը, մինչ ստուգայցերի իրականացումը։

2. Չի ընդունվել։
Նախագծի 10-րդ հոդվածով վերաշարադրվող հոդվածի 1-ին մասի 2-րդ կետով թվարկված ջրօգտագործումը վերաբերվում է ռեկրեացիոն նպատակով ջրի ազատ օգտագործմանը, այլ ոչ թե ռեկրեացիոն նպատակով գործունեություն իրականացնելուն։










Ընդունվել է։






Մասնակի է ընդունվել։
Նախագծի 10-րդ հոդվածով վերաշարադրվող Օրենսգրքի 22-րդ հոդվածի 1-ին մասի 2-րդ կետը չի հանվել, իսկ 2-րդ կետի  «.»  կետադրական նշանները համապատասխանեցվել են «Նորմատիվ իրավական ակտերի մասին» օրենքի 16-րդ հոդվածի 5-րդ մասի պահանջներին։

	Տարածքային զարգացման և շրջակա միջավայրի հարցերի վարչություն
	

	«Հայաստանի Հանրապետության ջրային օրենսգրքում (այսուհետ՝ Օրենսգիրք)    լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ)  վերաբերյալ առկա են հետևյալ նկատառումները՝
1. Նախագծի 5-րդ հոդվածով առաջարկվող և Օրենսգրքի 10-րդ հոդվածի 1-ին մասի 24-րդ կետով լրացվող կարգավորման բովանդակությունից հասկանալի չէ, արդյո՞ք սահմանվելու են չափանիշներ և/կամ չափորոշիչներ տվյալ գործունեության իրականացման իրավունք կրողների նկատմամբ:






2. Նախագծի 5-րդ հոդվածով առաջարկվող և Օրենսգրքի 10-րդ հոդվածի 1-ին մասի 25-րդ կետով լրացվող կարգավորման բովանդակությունից հասկանալի չէ, թե ի՞նչ բնույթի համակարգման մասին է խոսքը:
3. Նախագծի 8-րդ հոդվածով առաջարկվում է Օրենսգիրքը լրացնել նոր՝ 16.1 հոդվածով, որի 2-րդ մասի ձևակերպումից հասկանալի չէ, թե ու՞մ կողմից և ի՞նչ ընթացակարգով է մշակվելու ջրային ռեսուրսների ոլորտում կլիմայի փոփոխության հարմարվողականության ծրագիրը:
4. Լրացուցիչ պարզաբանման կարիք ունի Նախագծի 10-րդ հոդվածով առաջարկվող՝ Օրենսգրքի 22-րդ հոդվածի նոր խմբագրությամբ ներկայացվող կարգավորումը, մասնավորապես՝ «էկոլոգիական նպատակներով սանիտարական ելքերի համար ջուր վերցնելը» այլևս որպես ազատ ջրօգտագործում չդիտարկելու հանգամանքը: Բացի այդ, խնդրահարույց է՝ նոր խմբագրությամբ ներկայացվող հոդվածի 3-րդ մասով նախատեսված դրույթը, ըստ որի՝ ազատ ջրօգտագործման ջրառի ծավալը, այսուհետ՝ որոշվելու է ջրավազանային կառավարման պլաններով, հաշվի առնելով՝ նույն հոդվածի 1-ին մասի 3-րդ կետը: 
5. Լրացուցիչ պարզաբանման կարիք ունի Նախագծի 15-րդ հոդվածի 2-րդ մասով առաջարկվող և Օրենսգրքի 30.1-րդ հոդվածով նախատեսվող համապատասխան կարգավորման նպատակահարմարության հարցը:
6. Վերանայման կարիք ունեն Նախագծի 20-րդ հոդվածով առաջարկվող և Օրենսգրքի նոր՝ 33.1 հոդվածով ներկայացվող կարգավորումները, մասնավորապես՝ վերջինիս 1-ին մասի 2-րդ կետը հակասում է Օրենսգրքի 30.2 հոդվածի 1-ին մասի 1-ին կետի համապատասխան կարգավորմանը, ինչպես նաև լրացուցիչ հստակեցման կարիք ունի նույն հոդվածի 1-ին մասի 6-րդ կետում տեղ գտած «շահերի բախում» եզրույթը, քանի որ վերջինիս բովանդակությունից հասկանալի չէ, թե ու՞մ և ի՞նչ շահերի բախման մասին է խոսքը: Բացի այդ, հստակեցման կարիք ունի նույն հոդվածի 1-ին մասի 7-րդ կետում տեղ գտած «շրջակա միջավայրի պահպանությանն ուղղված դեպքերում» սահմանումը: 
7. Լրացուցիչ հստակեցման կարիք ունի Նախագծի 20-րդ հոդվածով առաջարկվող և Օրենսգրքի նոր՝ 33.1 հոդվածի 4-րդ մասով նախատեսվող «համամասնություն» եզրույթը, քանի որ հասկանալի չէ, թե ի՞նչ ընթացակարգով և ու՞մ կողմից է սահմանվելու այն:





8. Պարզաբանման կարիք ունի Նախագծի 35-րդ հոդվածում տեղ գտած և Օրենսգրքի 99-րդ հոդվածի 2-րդ մասի 7-րդ կետում առկա «բարելավման սկզբունք» եզրույթը, քանի որ վերջինս տարընթերցման տեղիք է տալիս:

«Ջրի ազգային ծրագրի մասին» Հայաստանի Հանրապետության օրենքում (այսուհետ՝ Օրենք)  փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ)  վերաբերյալ առկա են հետևյալ նկատառումները՝ 
1. Լրացուցիչ պարզաբանման կարիք ունի Նախագծի 2-րդ հոդվածով առաջարկվող և Օրենքի 16-րդ հոդվածի 1-ին մասի 6-րդ կետում նոր խմբագրությամբ ներկայացվող «անապահով սպառողներ» ձևակերպումը, քանի որ հստակ չէ, թե ի՞նչ անապահովածության մասին է խոսքը:
2. Նախագծի 6-րդ հոդվածով առաջարկվում է Օրենսգիրքը լրացնել նոր՝ 26.1 հոդվածով, որի 2-րդ մասում տեղ գտած «այլ ներգործություններ», «քարտեզներ», «միջոցառումներ», «ապագա կանխատեսումներ» ձևակերպումները լրացուցիչ հստակեցման և խմբագրման կարիք ունեն:

«Ջրի ազգային քաղաքականության հիմնադրույթների մասին» Հայաստանի Հանրապետության օրենքում փոփոխություններ և լրացում կատարելու մասին» օրենքի նախագծի (այսուհետ՝ Նախագիծ)  վերաբերյալ առկա են հետևյալ նկատառումը՝ 
Հիմնավորման կարիք ունի նախագծի 2-րդ հոդվածով առաջարկվող համապատասխան կարգավորումը, քանի որ հասկանալի չէ սահմանված «ազգային ջրային պաշար» հասկացությունից և գործող կարգավորումից հրաժարման անհրաժեշտությունը:




«Հայաստանի Հանրապետության հարկային օրենսգրքում (այսուհետ՝ Օրենսգիրք)   լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ)  վերաբերյալ առկա է հետևյալ նկատառումը՝
Լրացուցիչ քննարկման և հիմնավորման կարիք ունի Նախագծի 1-ին հոդվածով առաջարկվող և Օրենսգրքի 204-րդ հոդվածի 1-ին մասի աղյուսակի 2-րդ տողից հետո լրացվող և «հիդրոէներգետիկ նպատակով» սահմանվող 0.25 դրույքաչափը:

«Վարչական իրավախախտումների վերաբերյալ օրենսգրքում (այսուհետ՝ Օրենսգիրք) լրացում և փոփոխություններ կատարելու մասին» օրենքների նախագծի (այսուհետ՝ Նախագիծ)  վերաբերյալ առկա է հետևյալ նկատառումը՝
Լրացուցիչ հիմնավորման կարիք ունի Նախագծի 3-րդ հոդվածով առաջարկվող և Օրենսգրքի 63.2 հոդվածում համապատասխանաբար լրացվող՝ տուգանքների սահմանաչափերի սահմանումը:





Բացի վերը թվարկվածներից, առաջարկում ենք զերծ մնալ Նախագծերի փաթեթի շրջանակում հասկացությունների ընդհանրական և ոչ հստակ ձևակերպումներից:
	




1. Չի ընդունվել։
Ջրօգտագործման թույլտվությունների տրամադրման համար պահանջվող ջրօգտագործման և ջրահեռացման, ինչպես նաև թույլատրելի սահմանային արտահոսքի նորմաների հաշվարկման գործունեությունն իրականացվելու է  «Գործունեության իրականացման ծանուցման մասին» Հայաստանի Հանրապետության օրենքով սահմանված կարգավորումներով և ուղղված է այդ գործունեությունն իրականացնողներին իրավական դաշտ բերելուն՝ այդ կազմակերպությունների կամ անհատ ձեռնարկատերերի գործունեությունն օրինականացնելու և մատուցած ծառայությունների դիմաց գանձվող գումարներից պետական բյուջե օրենքով սահմանված կարգով վճարումներ իրականացվելու նպատակով։
     2. Ընդունվել է։



3.  Ընդունվել է։
Լրացումը կատարվել է ՀՀ ջրային օրենսգրքի 10-րդ՝ Ջրային ռեսուրսների կառավարման և պահպանության մարմնի լիազորությունները սահմանող հոդվածում։ 

4. Ընդունվել է։
Հաշվի առնելով, որ սանիտարական ելք դիտարկվում է էկոլոգիական թողքը, ինչը լինելով ջրի նվազագույն ելք, որն ապահովում է ջրային ռեսուրսի էկոլոգիական հավասարակշռությունը և ինքնավերականգնումը, ապա դա օգտագործման ենթակա չէ։
Ջրավազանային կառավարման պլաններով կտրվեն ըստ ոլորտների և ըստ նպատակային ջրօգտագործման ծավալները։





5. Ընդունվել է։




6. Ընդունվել է։












7. Ընդունվել է։
Պարզաբանում։ Միևնույն ջրառի կետից տարբեր նպատակներով տրամադրված ջրօգտագործման թույլտվությունների վերանայման անհրաժեշտություն առաջանալու դեպքում ջրօգտագործման թույլտվություն տրամադրող լիազոր մարմինը (Ջրային ռեսուրսների կառավարման և պահպանության մարմինը)՝ հիմնվելով առկա ջրառաջարկի վրա առաջնահերթ ապահովելով խմելու ջրամատակարարման և ջրահեռացման գերակայությունը, մյուս ջրօգտագործողների ջրառի ծավալները նվազեցնելու է համամասնորեն (շատից՝շատ, քչից քիչ)։
8. Ընդունվել է։










     1. Չի ընդունվել։
«անապահով սպառողներ» ձևակերպումը գործող Օրենքի 16-րդ հոդվածի 1-ին մասի 6-րդ կետում է կիրառված, որը կետի խմբագրման ժամանակ մնացել է անփոփոխ։ Ամեն դեպքում, խոսքը սոցիալապես անապահով խավին է վերաբերվում։

2. Ընդունվել է։
Կետը խմբագրվել է։ Միաժամանակ, ջրերի վնասակար ներգործությունների մեջ բացի հեղեղումներից մտնում են նաև այլ ներգործություններ, որոնք թվարկված են ՀՀ ջրային օրենսգրքի 1-ին հոդվածով։








Չի ընդունվել։
«Ջրի ազգային քաղաքականության հիմնադրույթների մասին» օրենքի 13-րդ հոդվածի 1-ին կետով ներկայացվում են ջրօգտագործողների միջև ջրային ռեսուրսների բաշխման առաջնահերթությունները գերակա ուղղություններով և որպես բաշխման առաջնահերթություն նշվում է ազգային ջրային պաշարը, ինչի օգտագործումը «ՀՀ ջրի ազգային ծրագրի մասին» օրենքի 8-րդ հոդվածի 2-րդ կետի համաձայն արգելվում է, բացառությամբ ռազմավարական ջրային պաշարի սպառման դեպքի։





Մասամբ է ընդունվել։
Դրույքաչափը վերանայվել է։ 
Նախագծի հիմնավորմամբ հստակ ներկայացված է, որ հիդրոէլեկտրակայանները չեն կարող չհամարվել ջրօգտագործող և ազատվել բնօգտագործման վճարից։






Չի ընդունվել։
Սույն կարգավորումներն ուղղված են ջրօգտագործման ոլորտում առկա ապօրինությունների կանխարգելմանը և վերացմանը՝ ջրօգտագործման բնագավառում տեղ գտած ապօրինությունների համար իրատեսական չափերի տուգանքների սահմանմամբ, ինչի անհրաժեշտությունը հիմնավորված է մի շարք տարիների խախտումների վերաբերյալ առկա տվյալների ուսումնասիրությամբ և վերլուծությամբ։ 

